
శ్రీసన్తానగోపాలకృష్ణమన్త్రమ్  

సన్తానగోపాలః - నీలవర్ణః
పిబన్తం చ స్తనం  మాతుః ముఖం సంవీక్ష్య సుస్మితమ్ ।
అఙ్గుల్యగ్రే  స్తనం  చాన్యం స్పృశన్తం చ ముహుర్ముహుః ॥
యశోదాఙ్గస్థితం   గోపం ధ్యాయేత్పుత్రప్రదం   సదా ॥
(మూలమన్త్రేణ  ప్రాణానాయమ్య  - శ్రీసన్తానగోపాలకృష్ణప్రీత్యర్థే  
శ్రీసన్తానగోపాలమన్త్రజపం   కరిష్యే - ఇతి సఙ్కల్ప్య -)

ఓం పూర్ణజ్ఞానాత్మనే   హృదయాయ నమః ।
ఓం పూర్ణైశ్వర్యాత్మనే  శిరసే స్వాహా ।
ఓం పూర్ణపరమాత్మనే  శిఖాయై వషట్ ।
ఓం పూర్ణానన్దాత్మనే   కవచాయహుం ।
ఓం పూర్ణతేజాత్మనే  నేత్రాభ్యాం  వౌషట్ ।
ఓం పూర్ణశక్త్యాత్మనే  అస్త్రాయ  ఫట్ ।
ఇతి దిగ్బన్ధః  -
అస్య శ్రీద్వాత్రింశదక్షర   సన్తానగోపాలకృష్ణమహామన్త్రస్య   -

(శిరసి) -నారద ఋషిః
(ముఖే) - అనుష్టుప్  ఛన్దః
(హృదయే) - శ్రీసన్తానగోపాలకృష్ణో  దేవతా -

కం బీజం -స్వాహా శక్తిః - శ్రీసన్తానగోపాలకృష్ణప్రీత్యర్థే    జపే వినియోగః ।
ధ్యానమ్
శఙ్ఖచక్రధరం   కృష్ణం  రథస్థం  చ చతుర్భుజమ్ ।
సర్వాభరణసంయుక్తం పీతవాససమచ్యుతమ్ ॥
ద్విజవర్యార్జునయుతం  విష్ణుతేజోపబృమ్హితమ్   ।
సమర్పయన్తం విప్రాయ  నష్టానానీయ  బాలకాన్ ॥
కరుణామృతసమ్పూర్ణదృష్ట్యైక్షన్తం   చ తం ద్విజమ్ ।

ధ్యాత్వా జపార్చనాదీని కుర్యాద్భక్తిపరాయణః ।
పుత్రార్థీ  స్వస్తికే  న్యస్య తత్రస్థం   కృష్ణం  పూజయేత్ ॥
మూలమన్త్రః  -
దేవకీసుత గోవిన్ద వాసుదేవ జగత్పతే ।
దేహి మే తనయం కృష్ణ త్వామహం శరణం గతః ॥
॥ ఏకలక్షం జపేన్మన్త్రం  సిద్ధిర్భవతి  తత్క్షణాత్  ॥
దశాంశతర్పణం, తద్దశాంశహోమః ,పాయసేన తద్దశాంశం
బ్రాహ్మణభోజనం ,పునరుపహారార్థం  ప్రాణాయామః , షడఙ్గన్యాసః ,
ఋష్యాది న్యాసః,ధ్యానఞ్చ కుర్యాత్ ।
ఇతి శ్రీసన్తానగోపాలకృష్ణమన్త్రం    సమ్పూర్ణమ్  ।

